
HÖFÐAHREPPUR - LEIKSKÓLINN BARNABÓL

Ársskýrsla - 2002

Á leikskólanum dvelja börn frá 2 ára aldri fram að upphafi  grunnskóla.
Í janúar árið 2002 var 41 barn skráð í dvöl á leikskólanum. Dvalartíminn skiptist þannig;  þrettán börn voru í átta  tíma, 1 barn í sex tíma og 27 börn í fjóra tíma á dag. 

Töluverðar breytingar urðu um mitt árið eða um og eftir sumarfrí. Átján börn hættu á leikskólanum, 11 hófu skólagöngu í 1. bekk grunnskólans en 7 börn fluttu burtu af staðnum. 

Við upphaf skólaársins 2002-2003 eða nánar tiltekið í ágúst var aldursviðmiðið lækkað niður í 18 mánuði, en fjöldi takmarkaður við fjögur börn. 

Af 36 börnum sem skráð voru í leikskólann voru þrjú sem tilheyrðu þessum yngsta aldurshópi, en við lok ársins voru börnin orðin 38. Starfsmenn leikskólans voru 9 sem skiptu með sér 5,6 stöðugildum, auk þess sem einn starfsmaður var í fæðingarorlof hluta ársins.
Leikskólinn starfaði allt árið utan sumarleyfis sem var frá 8. júlí til 9. ágúst.
Skólastarfið
Leikskólastarfið byggir á Aðalnámskrá leikskóla frá 1999.
Við vinnum eftir barnhverfri hugmyndafræði að einhverju aðalefni, sem valið er hvert haust. Aðalþema þessa árs er barnið sjálft og umhverfi þess, með áherslu á hreyfingu.
Börnunum var skipt niður í hópa eftir aldri og hafði hver hópur sinn kennara/leiðbeinanda. Börnin voru í hópvinnu einu sinni til tvisvar í viku, allt eftir aldri barnanna. Hópvinnutími er 45-50 mín. Unnið var að fyrirfram ákveðnum verkefnum.
Að vinna með börnum í litlum hópum að markvissu starfi gefur þeim tækifæri til að læra að vinna saman í hóp og taka tillit til annarra. Í þessum litlu hópum er reynt að efla félagskennd og vináttu, jafnframt því að virkja hvern einstakling, allir eru með og taka þátt á einn eða  annan hátt.

Í febrúar stóð foreldrafélag Barnbóls fyrir danskennslu fyrir þrjá elstu aldurshópana.
Fyrri hluta ársins tóku tveir elstu árgangarnir þátt í  tónmenntarkennslu. Kennari frá Tónlistarskóla A-Hún. kom á leikskólann einu sinni í viku, í átta vikur, en Héraðsnefndin greiddi fyrir þessa þjónustu.
Öll börnin fóru í leikfimi einu sinni í viku í íþóttahúsinu, á tímabilinu frá september fram í  maí en íþróttakennari staðarins stjórnaði leikfiminni. 
Í júní fóru börnin í sund. Tveir starfsmenn fóru með 3-4 börn í einu.
Í byrjun október var tónlistarflutningur í Hólaneskirkju „Tónlist fyrir alla“ sem elstu sóttu. 
Leikskólabörnin buðu forseta Íslands að fylgjast með í leikfimitíma, en hann kom i heimsókn um miðjan  október.
Í lok október var elstu börnunum aftur boðið á leiksýningu, með yngri bekkjum Höfðaskóla, sem fjallaði um Loðinbarða. 

Hátíðir og hefðir
Árlegt þorrablót var haldið 21. febrúar. Einnig var haldið upp á bolludag, sprengidag og öskudag með hefðbundnum hætti. Sleðaferð í Hólaberg hefur verið árviss viðburður en ekki gaf í brekkurnar sökum snjóleysis. 
Páskar og föndur tengt þeim var á sínum stað. Börnin útbjuggu litla gjöf handa foreldrum sínum í tilefni sumardagsins fyrsta. 
Þann 15. maí var útskriftardagur leikskólans og hefðbundnu starfi lokið. Allir fengu viðurkenningu fyrir þátttöku í hópastarfinu.
Í maí var farið með börnin að Steinnýjarstöðum til að skoða dýrin í sveitinni.
Að tilefni 25 ára afmælis Barnabóls 7. júní var öllum Skagstrendingum boðið í afmælisveislu þann 8. júní.  Börnin sungu fyrir gestina, Geiturnar þrjár voru settar á svið,  grillaðar pylsur og boðið upp á kaffi og skúffuköku.
Útskriftarferð fyrir elstu börnin var í júní og gist í skíðaskálanum eina nótt. Það var grillað, farið í fjársjóðsleit, vaðið í ánni, og haldin kvöldvaka. 

Þann 26. september var íþróttadagur, en leikskólakennarar á Norðurlandi- vestra hafa tekið höndum saman um hafa sameiginlegan íþróttadag á leikskólunum á svæðinu. Við fórum með öll börnin út á Háagerðisvöll. Golfarar tóku þar á móti okkur og kynntu golfíþróttina, veitt var viðurkenning fyrir þátttöku og allir fengu kex og safa.
Um miðjan nóvember var haldin Skammdegishátíð. Tilgangur hennar var að halda upp á skammdegið, klæða sig í furðuföt, mála sig í framan og dansa og syngja. 
Laugardag 30, nóvember var piparkökudagur, börn og foreldra komu  og bökuðu piparkökur saman.

Í fyrstu viku í desember var Hólaneskirkja heimsótt og foreldrum boðið í  aðventukaffi, í annarri viku var gengið í kringum jólatréið á Hnappastaðatúni, og jólatrésskemmtun með Grýlusonum var í síðustu viku fyrir jól. 
Elstu börnin 
Sérstök áhersla er lögð á vinnu með elstu börnunum, sem miðar að því gera þau færari fyrir grunnskólagöngu. 
Samstarf við grunnskólann
Elstu börnin fóru í heimsóknir í grunnskólann á árinu. Í janúar, apríl og október var börnunum skipt í tvo hópa sem fóru í heimsóknir sinn hvorn daginn en helmingur barna úr 1. bekk kom í heimsókn í leikskólann á meðan. Í síðustu heimsókninni var húsnæði grunnskólans kynnt og börnin fengu að prófa ýmis tæki og tól.
Foreldrasamstarf
Árleg foreldraviðtöl hófust í febrúarbyrjun og stóðu fram í maílok. Í október voru haldnir foreldrafundir þar sem starfsfólk og foreldrar á hverri deild komu saman og fóru yfir vetrarstarfið.

Foreldrafélag Barnabóls, er hagsmunafélag barnanna og á stefnuskrá þess eru;  fjáraflanir, að styðja við leikskólastarfið og að beita sér fyrir því að haldnir séu fræðslufundir.
Starfsmannafundir 
Haldnir voru 11 starfsmannfundir á árinu. Á fundunum var starfið skipulagt, endurmetið, kallað eftir umræðum og endurskipulagt á grundvelli niðurstaðna. 
Skipulagsdagar 

Skipulagsdagar voru tveir á árinu. 

Fyrri daginn, 25. janúar, fór starfsfólkið til Akureyrar og kynnti sér starfsemina á tveimur leikskólum. Annars vegar á Sunnuból sem er tveggja deilda leikskóli og tekur inn börn frá 18 mán. - 3 ára hins vega á Iðavelli nýjan 4 deilda leikskóla.

Þann 18. október höfðum við samvinnu við Barnabæ á Blönduósi um námskeið,  sjálfstraust og sjálfstyrkingu.  Efni námskeiðsins var á tölvutæku formi en Jóhanna Jónasdóttir leikskólastjóri á Barnabæ stjórnaði umræðum og annarri vinnu.  Samstarf milli skólanna mæltist vel fyrir meðal starfsfólksins og  er stefnt að áframhaldandi samstarfi.

Námskeið og menntun starfsfólks
Þrír starfsmenn stunda fjarnám í leikskólafræðum til Diplómu við Kennaraháskóla Íslands. Námið telst 45 einingar og námstími er 4 annir. Fjóla Ævarsdóttir hóf nám haustið 2001 og útskrifast vorið 2003. Lilja Ingólfsdóttir og Sesselja Guðmundsdóttir hófu nám haustið 2002.

Starfsfólk leikskólans sótti eftirfarandi námskeið á árinu 2002: 
· Mál og lestur (10 kest.)

· Ofvirkni (10 kest.)

· Framburður-talmein (5 kest.)

· Matslisti Gerd Strand (5 kest.) 

· Lestrarnám í leikskólum (2 t ). 

· Sorg og áföll í nemendahópi

· Ráðstefna „Gildi athuganna og matsaðferða í leikskólastafi“  
Leikskólanefnd
Á árinu var leikskólanefnd Höfðahrepps sett á lagginar. Haldnir voru 2 fundir þar sem nefndin setti sér vinnureglur og kynnti sér reglugerðir um starfsemi slíkra nefnda. Ákveðið var að fulltrúi starfsmanna leikskólans og fulltrúi foreldrafélags sætu fundi nefndarinnar með málfrelsi og tillögurétt. Upplýsingar um nefndarmenn og fundargerðir koma fram á vef Höfðahrepps, en slóðin er; www.skagastrond.is
Fundir skólastjórnenda.
Á árinu sátu leikskólastjóri og aðastoðarleikskólastjóri Barnabóls fundi með öllum skólastjórum grunnskóla og leikskóla í Austur-Húnavatnssýslu ásamt skólastjórum í Húnaþingi vestra. Skólamálastjóri kallar til þessara funda sem voru tveir á árinu.
Skólastjórnendur leikskóla í Austur – Húnavatnssýslu áttu einnig sameiginlegan fund á árinu.
Rekstur.
Heildar rekstrarkostnaður leikskólans á árinu var tæplega 21 milljón. Þar af námu laun og launatengd gjöld um 14,8 milljónir. Tekjur voru um 5,6 milljónir sem eru tæp 27 % af rekstrarkostnaði. Þar af námu leikskólagjöld um 4,5 milljónir króna og endurgreiðslur sveitarfélaga 330  þúsundum Á meðfylgjandi stöplariti má sjá að rekstrarkostnaður milli ára, hefur aukist hlutfallslega meira en rekstrartekjur. Árið 1997 og 1998 fækkaði íbúum Skagastrandar umtalsvert, sem endurspeglast í lægri tekjum og munar þar mest um leikskólagjöld. Á svipuðum tíma var boðið upp á lengri dvalartíma og aldursmark lækkað sem aftur þýddi færri börn en álíka fjölda starfsmanna.
Að öðru leyti eiga  breyttir kjarasamningar starfsmanna mestan þátt í hækkuðum rekstrarkostnaði.
 [image: image2.png]



Helga Bergsdóttir leikskólastjóri
� EMBED MSGraph.Chart.8 \s ���








Strandgata 2a  545 Skagaströnd
     s; 452 2706     netfang; barnabol@skagastrond.is


[image: image3.png]


[image: image4.emf]8.684 

8.646 

10.103 

12.906 

14.923 

16.571 

20.820 

11.674 

4.868 

5.617 

3.987 

3.615 

2.880 

2.981 

3.395 

3.056 

0

5.000

10.000

15.000

20.000

25.000

1995 1996 1997 1998 1999 2000 2001 2002

Rekstrark.

Tekjur

_1129030682

_1029160703.bin

